ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)
Սույն նախագծի ընդունման անհրաժեշտությունը պայմանավորված է ՀՀ կառավարության 2025 թվականի հուլիսի 17-ի Հայաստանի Հանրապետության 2025 թվականի պետական բյուջեով նախատեսված հատկացումների հաշվին աղետի գոտու բնակավայրերում երկրաշարժի հետևանքով անօթևան մնացած ընտանիքներին բնակարանային ապահովման պետական աջակցության տրամադրման մասին N 971-Ա որոշմամբ (այսուհետ՝ որոշում) սահմանված՝ ՀՀ Լոռու մարզի բնակավայրերում երկրաշարժի հետևանքով անօթևան մնացած ընտանիքների համար պետական աջակցությամբ իրականացվող բնակարանային ապահովման ծրագրի (այսուհետ՝ Ծրագիր) շրջանակներում բնակապահովման իրավունքը դատական կարգով վերականգնած և ՀՀ քաղաքաշինության կոմիտեի նախագահի 2024 թվականի հունվարի 25-ի N 07-Ա հրամանով (այսուհետ՝ հրաման) հաստատված թվով 7 ընտանիքներին բնակարանի գնման վկայագրի միջոցով բնակելի տարածքով ապահովելու միջոցառումը շարունակելու և ավարտին հասցնելու անհրաժեշտությամբ:

1.1. Կարգավորման հարաբերությունների ներկա վիճակը և առկա խնդիրները
	Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացվող բնակարանային ապահովման Ծրագրից դուրս մնացած և բնակարանային ապահովման իրավունքը դատական կարգով վերականգնած և հրամանով Ծրագրի շահառուներ ճանաչված և թվով 7 ընտանիքներից 2-ը դեռևս բնակարանի գնման վկայագրերը չեն իրացրել:
Որոշման 4-րդ կետի 2-րդ ենթակետով սահմանված է, որ՝ վկայագրում բնակարանի (բնակելի տան) ձեռքբերման ժամկետ է ամրագրվում 2026 թվականի դեկտեմբերի 31-ը` առանց ժամկետի երկարաձգման հնարավորության: Վկայագրում ամրագրված ժամկետում բնակարան (բնակելի տուն) ձեռք չբերելու դեպքում վկայագիրը համարվում է մարված:
[bookmark: _GoBack]	Հաշվի առնելով այն հանգամանքը, որ ՀՀ Լոռու մարզից վերը նշված թվով 2 ընտանիքները որոշման շրջանակում 2025 թվականին չեն հասցրել ձեռք բերել բնակարան, անհրաժեշտություն է առաջացել 2025 թվականին հատկացված, սակայն չիրացված և ՀՀ պետական բյուջե վերադարձված ֆինանսական միջոցները, որը կազմում է 22,890.0 (քսաներկու միլիոն ութ հարյուր իննսուն հազար) հազար դրամ, հատկացնել 2026 թվականին: Միաժամանակ հայտնում եմ, որ նշված գումարը հնարավոր չէր պլանավորել 2026 թվականի բյուջեի հայտերի ներկայացման ժամանակ՝ հաշվի առնելով այն հանգամանքը, որ ընտանիքները մինչև 2025 թվականի դեկտեմբերի վերջ (այդ ժամանակ արդեն իսկ հաստատված էր 2026թ. պետական բյուջեն) կարող էին ձեռք բերել բնակարաններ:
2026 թվականի ՀՀ պետական բյուջեով միջոցառման համար հատկացվել է 107,745․5 հազար դրամ Լոռու և Շիրակի  մարզի երկրաշարժի հետևանքով անօթևան մնացած 15 անձանց ԲԳՎ տրամադրելու համար: Պետական բյուջեով չի տարանջատվել մարզերի բաշխվածությունը ըստ կատարողների և շահառուների քանակի, սույն նախագծով առաջարկվում է կատարել համապատասխան փոփոխությունը ըստ կատարողների: Վերոգրյալով պայմանավորված պետական բյուջեով հաստատված 107,745.5 հազար դրամից նախագծով առաջարկվում է Լոռու մարզի համար նախատեսել 99,137.0 հազ․ դրամ՝ 14 շահառուի, իսկ  Շիրակի մարզի համար 8,617.5 հազար դրամ՝ 1 շահառուի ԲԳՎ տրամադրելու համար։ Միաժամանակ նախագծով առաջարկվում է Լոռու մարզի համար հատկացված գումարին ավելացնել լրացուցիչ 22,890.0 հազար դրամ ևս 2 շահառուի համար, կամ ֆինանսական միջոցը կկազմի 122,027.0 հազար դրամ (99,137.0+22,890.0=122,027.0), իսկ ընդհանուր միջոցառման համար ֆինանսական միջոցները կկազմեն  130,635.5 հազար դրամ (107,745.5+22,890.0=130,635.5)։
	Նշեմ, որ ՀՀ պետական բյուջեով ֆինանսական միջոցները  նախատեսված են 15 շահառուների համար: 
	1.2 Առկա խնդրի առաջարկվող լուծումը

	Նախագծի ընդունմամբ, հնարավորություն կտրվի որոշմամբ սահմանված Ծրագրի շահառուներին աջակցության տրամադրման գործընթացը հասցնել ավարտին:
2.Կարգավորման առարկան
Նախագծով կարգավորվում է աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային ապահովման իրավունքի իրացումը և դատական ակտերով սահմանված պահանջների կատարումը:

    
   3. Իրավական ակտի կիրառման դեպքում ակնկալվող արդյունքը 

Իրավական ակտի ընդունման արդյունքում, պետական աջակցությամբ իրականացվող բնակարանային ապահովման ծրագրի շրջանակներում, կլուծվի աղետի գոտու բնակավայրերում երկրաշարժի հետևանքով անօթևան մնացած ևս 2 ընտանիքների բնակարանային խնդիրը:

    4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին

Նախագծի ընդունման դեպքում ՀՀ պետական բյուջեի  1088 ծրագրի	12024 միջոցառման համար հատկացված 9,505,025.1 հազ. դրամից  22,890.0 հազ. դրամ կհատկացվի 1098 «Բնակարանային ապահովում» ծրագրի 12001 «Երկրաշարժի հետևանքով անօթևան մնացած ընտանիքների բնակարանային ապահովում» միջոցառմանը, իսկ «Անհուսալի վարկային դասով դասակարգված վարկային պարտավորություն(ներ) ունեցող աշխատաշուկայից (ֆորմալ զբաղվածությունից) դուրս մնացած կամ մասնակի ֆորմալ զբաղվածություն ունեցող անձանց աջակցություն» միջոցառման արդյունքային ցուցանիշը՝ 39434-ը, կնվազի 95 շահառուով՝ հաշվի առնելով այն հանգամանքը, որ միջոցառման 1 շահառուի մասով տարեկան միջին ծախսը  հաշվարկված է 241.0 հազ. դրամով: ՀՀ պետական բյուջեի  1088 ծրագրի 12024 միջոցառման համար հատկացված ֆինանսական միջոցների նվազեցման հնարավորությունը պայմանավորված է նշված միջոցառման համար կանխատեսված ֆինանսական ցուցանիշների համեմատ բավականին ցածր փաստացի ցուցանիշների առկայությամբ։
Մինչև տարեվերջ սույն միջոցառման գծով ֆինանսական միջոցների պահանջ չի առաջանա:
    5.Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 2021 թվականի ապրիլի 8-ի N 531-Լ որոշմամբ հաստատված՝ քաղաքաշինության բնագավառի զարգացման ռազմավարական ծրագրի 98-րդ կետի 1-ին ենթակետի դրույթներից:


